
 Бүгінгі күні цифрлық телевидение стандарттарының үш түрі белгілі: 
ATSC, DVB, ISDB. Қазақстанда DVB стандарты қолданылатындықтан, осы 
стандартқа арналған ТВ-сигналдарды тарату әдістері қарастырылған. DVB 
таратуының негізгі стандарттары – бұл әлемде үстеп болып тұрған және 
көптеген баламалы стандарттардың негізін құаушы болып табылатын, 
спутниктік үшін DVB-S(S2), кабельдік үшін DVB-C(C2)  және жер бетінде 
хабар тарату үшін DVB-T(T2). DVB жиіліктік ресурсты айтарлықтай 
үнемдеуге мүмкіндік беретін MPEG сығу технологиясын қолданады. 
Эфирлік, спутниктік, кабельдік, мобильдік цифрлық теледидарлық 
хабарландыру, IPTV технологиясы және қолданбалы теледидарлық жүйелер 
қарастырылған. Цифрлық теледидар облысындағы технологиялардың 
заманауи даму үрдістері туралы корытындылар жасалған. 
 Теледидарлық хабар таратудың цифрлық форматқа ауысуы – бұл 
телекоммуникация дамуының жалпыәлемдік үрдісі. «Қазақстан 
Республикасы телерадио хабар таратуының дамуы (2020 жыл)» 
бағдарламасына сәйкес 2020 жылға қарай  Қазақстан ТВ-сигналын цифрлық 
түрде трансляциялау жүйесіне толығымен өтуі керек, яғни, бұл уақытқа 
қарай аналогтық хабар тарату аяқталатын болады. Барлық жалпыұлттық 
эфирлік хабар тарату жүйесі цифрлыққа көшеді. Сигналдарды өңдеудің 
цифрлық алгоритмі теледидарлық бейне мен дыбыс сапасын жақсартуға, 
сондай-ақ ұсынылатын қызмет көрсетулердің шоғырын кеңейтуге мүмкіндік 
береді[1]. 
 IPTV технологиясы. IPTV – бұл Internet желісінің IР хаттамалары 
теледидарлық бағдарламаларды трансляциялау үшін қолданылатын жүйе, 
және мұнда бейнеақпараттарды дестелік тарату пайдаланылады. Заманау 
түсінік бойынша IPTV бұл – өз бойында ақпараттық толыққандықты және 
заманауи теледидарлық жүйелердің графикалық және акустикалық 
мүмкіндіктеріне бай Интернет желісінің қанықтығын табысты сыйғызған 
коммуникациның жана шарттық формасы.  
 Жалпы жағдайда IPTV желісі үйлестірілген ақпараттық ресурстар 
негізінде құрылады. Ережеге сәйкес, оператор IPTV желісінде бірнеше, 
әртүрлі контенттермен толтырылған, бейнесерверлерді орналастыруды 
ойластырады. IPTV желісінің құрамына келесі компоненттер кіреді: 

- желі бойынша үйлестірілген бейнесерверлер; 



- қолданушыларға контентке қолжетімділікті қамтамасыз ететін 5ГВ 
терминалдық құрылғылар. 5ГВ құрылғылар бейнеақпараттарды декодтайды 
және дешифрленген бейнені теледидар бетіне шығарады; 

- IPTV қызметтерін ұсынуды қамтамасыз ететін транспорттық желі; 
- ADSL2+ телімдері, оның құрамына ТР (дыбыс, ақпарат және 

бейнекескіндерді тарату бойынша қызметтер дестесі) үш жақты 
тарату/қабылдау трафигін қолдануды қамтамасыз ететін DSLAMbi және 
абоненттік модемдер кіреді.  

IPTV негізгі қызметі – он немесе жүздеген арналардың ішінен біреуін 
көру. IPTV негізгі артықшлығы – бұл клиенттерге телехабар таратумен қоса 
ұсынылатын қосымша қызметтер, жаңа және көбінесе бірегей мүмкіндіктер 
[2]. 

Қолданбалы теледидар. Соңғы уақытта адамзаттың әртүрлі әрекет 
облыстарында қолданылатын бақылаудың жаңа әдісі, бағалау, басқару және 
байланыста қолданбалы теледидарлық жүйелердің қолданылуы кең тараған. 
Әсіресе ғарыш әлемін меңгеруде теледидарлық жүйелер маңызды рөл 
атқарады. Қолданбалы теледидар адамзатқа қолжетімсіз жерлердегі 
үдерістерді (алыс ғаламшарлар мұхит тереңдіктері, мұнайлық бұрғы 
ұңғымалары және басқалар), сондай-ақ сол жерде болу адам өміріне зиян 
келтіретін жерлерді (улы буланулары бар химиялық цехтар, жоғары 
радиациялы атомдық қондырғылар,жоғарытемпературалы бөлмелер, 
аэродинамикалық құбырлар жән т.б.)бақылау және басқаруға мүмкіндік 
береді. Заманауи теледидарлық техника бейнені тек қана әдеттегідей табиғи 
немесе жасанды жарық көзінде таратуды емес, сондай-ақ көзге көрінбейтін 
сәулелер (инфрақызыл және ультракүлгін) кезінде де таратуға мұмкіндік 
береді. 

Арнайы медициналық теледидарлық қондырғылар көзге көрінбейтін 
рентген сәулелеріндегібейнені көрінетінге түрлендіре алады және оны басқа 
бөлмеге таратады, мұнымен мамандар үшін тұрақты және өте қауіпті 
сәулеленулерді болдырмайды [3]. 

Қолданбалы теледидар жүйесін негізгі үш топқа бөліп қарастыруға 
болады: 

- визуалды жүйелер; 
- қабылданған бейнелерді құжаттық жазу жүйесі; 
- теледидарлық автоматика жүйесі. 
Қолданбалы теледидар жүйелері арасында көпракурстық теледидар 

жүйесі ерекше орын алады. Ол әртүрлі қызмет саласында, қолжетімсіз және 
қауіпті жерлерде барлау жүргізуде (ТЖМ, ІІМ, Минқорғаныс қызметтері 
және с.с.) кең қолданыс тапқан [4]. 

Көпракурстық теледидарлық жүйе көмегімен қоршаған кеңістіктегі 
объекттерді бейнебақылау оларды жерде, жер асты, су үсті, су асты немесе 
әуелік (ғарыштық) жерлерде немесе әртүрлі жабық жер үсті және жер асты 
үй-жайларда, су үсті кемелер, ғарыштық ұшқыш аппаратарда орнату арқылы 
жүзеге асырылады. 



Бір де бір адамзат баласы қазіргі уақытта теледидарсыз өмір сүре 
алмайтындығында күмән жоқ. Сондықтан сигналдарды өңдеу, теледидарлық 
бейне мен дыбыс сапасын жақсартуға, сондай-ақ ұсынылатын қызмет 
көрсетулердің шоғырын кеңейту үшін технологияларды жетілдіруге ерекше 
назар қойылатын болады. 
 Технологиялардың заманауи даму үрдістерін ескере отыра, әлемнің 
алдыңғы қатарлы мемлекеттері енді цифрлық ТВ-дың әртүрлі стандарттарын 
біріктіруге тырысады, ал бұл, арине сөзсіз, цифлық теледидар дамуының 
тарихында революциялық қадам болады [5]. 

